
				এই পাতাটির মুদ্রণ সংশোধন করা প্রয়োজন। 
প্রাচ্য ও পাশ্চাত্য
বিদ্যা-শিল্পের কেন্দ্র পারি, সেই পারিতে এক বৎসর এক বড় ধনী-বন্ধু নিমন্ত্রণ করে আনলেন। এক প্রাসাদোপম মস্ত হোটেলে নিয়ে তুললেন–রাজভোগ খাওয়া-দাওয়া কিন্তু স্বানের নামটি নেই। দুদিন ঠায় সহ করে—শেষে আর পারা গেল না। শেষে বন্ধুকে বলতে হলো—দাদা, তোমার এ রাজভোগ তোমারই থাকুক, আমায় এখন ছেড়ে দে মা, কেঁদে বাচি' হয়েছে। এই দারুণ গরমীকাল, তাতে স্নান করবার জে৷ নেই, হন্তে কুকুর হবার যোগাড় হয়েছি। তখন বন্ধু দুঃখিত হয়ে চটে বললেন, ‘এমন হোটেলে থাকা হবে না, চল ভাল জায়গা খুজে নিইগে।’ ১২টা প্রধান প্রধান হোটেলে খোজা হলো, স্বানের স্থান কোথাও নেই। আলাদা স্নানাগার সব আছে, সেখানে গিয়ে ৪৫ টাকা দিয়ে একবার স্নান হবে । হরিবোল হরি ! সে দিন বিকালে কাগজে পড়া গেল—এক বুড়ী স্নান কৰ্ত্তে টবের মধ্যে বসেছিল, সেইখানেই মারা পড়েছে ! কাজেই জন্মের মধ্যে একবার বুড়ীর চামড়ার সঙ্গে জলস্পর্শ হতেই কুপোকাৎ !! এর একটি কথা অতিরঞ্জিত নয়। রুশফুসগুলো ত আসল ম্লেচ্ছ, তিববৎ থেকেই ও ঢং আরম্ভ । আমেরিকায় অবশ্ব প্রত্যেক বাসাবাড়ীতে একটা করে স্নামের ঘর ও জলের পাইপের বন্দোবস্ত আছে।

